
Chantun rumantsch

Cant e musica agi district d'AIvra

Avant 30 onns existiva an mintga vischnanca da nossa contrada, er an la
pitschna e surtot an lias catolics en chor-baselgia viril ni mixt. Sainza dubi
adampleschan cheilas uniuns anc 5z en nobel pensum cultural an nossas
vischnancas, cultivond igl cant e la musica sacrala.

Igl carstgang dovra dasper luvrar e sa murdarger an sies cumbat per l'existen-
za ensatge tgi dolza el sur igls basigns materials, an direcziun sur igl uman,
ed alla finala vers la destinaziun parpetna. È chegl betg gist igl pensum digl
cant, surtot digl cant sacral agi sarvetsch divin, igl cant baselgia. Cant e
musica an general on adegna valia per l'expressiun da l'olma — expressiun
da legreia e tristezza —. A per cun igl cant sacral niva salvo cun gronda pre-
mura ed entusiasmus an intervais da mintga seis onns — exepziuns extra
ordinaras egl er capitto — ena testa da cant districtuala. Pardetga da chestas
bêlas e bagn organisadas testas, — en daletg per noss pievel — dattan igls
rapports testais. Nous vagn piglia londer or tgi niva canto bler e fitg bagn. Las
autoritads da cant an vischnanca scu er sen tribuna districtuala sa sdualavan
scu furmeilas per mantigneir chors veivs e productivs tg'eran la luschezza digl
lia. Oz egl dretg e duevel da rametter à tots chels gronds e premuros amatours
e pioniers digl cant en cordial e sincer angraztgamaint.

Egn da chels, tgi 5 mano 33 onns l'uniun da cant districtuala d'AIvra numnainsa
cun luschezza.

Signour scolast e vigl deputo Franz Capeder Salout, en grond amatour digl
cant, tgi 5 tgapia dad intimar e stimular an gentilezza noss dirigents e canta-
dours pigl cant rumantsch. Diversas testas da cant districtualas ô el signia, do
taimpra e presidia cun perseveranza.

Igl svilup 5 dantand pratandia igl sies tribut, oravantot an val d'AIvra, scu er
per part an Sursés.

Igl svilup da scienza e technica nô betg sa fermo avant las uniuns da cant. Na,
el 5 mido cumplettamaintg sia fatscha ed urdadeira, sen igl intschess cultural
e social. Ins 5 stuia s'adattar alias considerablas midadas digl taimp. Cunzont
durant igls davos decennis on cantadours e chors battia en cuntinuvo combat,
per subsister e betg far naufragi.

Malgro chestas unfrendas am para igl mantignamaint da cant e musica agi
avigneir d'esser franco.

Cun grond plascheir e cuntantientscha pudainsa öz constatar tgi glè reuschia
allaGruppa da planisaziun digl Grischun Central da fundar ena scola da musica.
Sies intend è da sviglier tar unfants e carschias igl plascheir per cant e musica,
d'activar la cultura musicala. Plascheir ed anim sviglia agi cor digl unfant, vign
franc a purtar grond fretg e pi tard remunerar noss chors e nossas societads
da musica cun fervents a capavels commembers.

Igl grond philosoph dalla Grezia, scolast ed educatour Aristoteles, 6 managea:
«l'instrucziun ed educaziun musicala da nossa giuventetna è ena impurtanta
educaziun giovenila, e dess ord chel muteiv er neir sustigneida da nossas
instituziuns politicas e publicas.» En postulad — realiso — da noss politichers.

En postulad — realiso — da noss politichers.

Nous speragn tgi chesta scola an noss Grischun central purtaro grond fretg
per nossa cultura, per cant e musica e tgi nossa cultura cantica possa crescher
e flureir scu anfignen adacô. D. Cd.

Notizia dalla redacziun
La sonda, ils 29 da settember ha l'Uniun cantunala da cant salvau ina dieta
da presidents a Casti. Quella sentupada ha giu gl'intent d'orientar e da
sediscuorer sur dall'activitad da nossa uniun, specialmein en vesta alia fiasta
cantunala da cant 1980 a Mustér ed era alia fiasta svizra da cant 1982 a
Basiela. La biala participaziun e la viva discussiun demuossa ch'igl interess
persuenter ei avon maun. La radunonza giavischa dad intensivar il contact
denter ils chors e lur uniun cantunala.

